
З А Ң  М Е Н  Т Ә Р Т І П

Аудандық полиция бөлімінен алын­
ған мәліметке сүйенсек, жыл басынан 
бері қоғамдық тәртіпті сақтауға, қыл­
мыстың алдын алуға және құқық бұзу­
шылықтарды болдырмауға атсалысқан 
азаматтарды көтермелеу жұмыстары 
жүргізілген. Атап айтқанда, жылдың ал­
ғашқы 9 айында 18 азаматқа ақшалай 
сыйақы берілсе, тағы 6 тұрғын полиция 
бөлімінің бастығы атынан алғыс хатпен 
марапатталған.

Бұл  қоғамдық қауіпсіздікке үлес қо­
сып жүрген белсенді тұрғындардың 
еңбегіне берілген нақты қолдаудың бір 
көрінісі. Себебі кейбір жағдайда құқық 

бұзушылықтың алдын алуға немесе дер 
кезінде хабарлауға тұрғындардың қыра­
ғылығы мен азаматтық ұстанымы ай­
тарлықтай ықпал етеді.

Қазір полиция мен халықтың өзара 
байланысы қоғамдық қауіпсіздікті қам­
тамасыз етудің маңызды тетіктерінің бі­
ріне айналып отыр. Тұрғындардың по­
лиция жұмысына араласуы, күдікті жағ­
дайларға бейжай қарамауы және құқық 
бұзушылықтың алдын алуға көмектесуі 
– аудан тыныштығын сақтауда маңызды 
рөл атқарады.

Мұны полицияның қоғамдық кө­
мекшісі болуға ниет білдірген азамат­

тардың саны да аңғартады. Өткен айда 
аудандық полиция бөліміне қоғамдық 
көмекші болуға тұрғындардан 7 өтініш 
түскен. Бұл аудан тұрғындарының қо­
ғамдық тәртіпті сақтауға деген қызы­
ғушылығы артып келе жатқанын көр­
сетеді.

Қоғамдық көмекшілер  полиция қыз­
меткерлерінің күнделікті жұмысына 
қолдау көрсетіп, ел ішіндегі тәртіп пен 
қауіпсіздікке өз үлесін қосатын азамат­
тар. Олардың белсенділігі, ең алдымен, 
туған жерінің тыныштығына деген 
жауапкершіліктен басталады.

Құқық бұзушылықтың алдын алу тек 
жазалау шараларымен шектелмейді. 
Оның негізінде сақтық, түсіндіру, өзара 
сенім және тұрғындардың белсенді аза­
маттық ұстанымы жатыр. Сондықтан 
қоғамдық тәртіпке үлес қосқан әр аза­
матты ынталандыру – өзгелерге де үлгі 
болатын маңызды қадам.

Тыныштық  бір ғана мекеменің емес, 
тұтас қоғамның ортақ құндылығы. Ал 
оны сақтау әр азаматтың қарапайым    
жауапкершілігінен басталады.

М.ЖЕБЕҚЫЗЫ.

Гендерлік теңдік дегеніміз – әйел мен ер адамның бір-
бірінен артық немесе кем болуы емес. Бұл – әр азаматтың 
жынысына қарамастан білім алуға, еңбек етуге, өз қабілетін 
жүзеге асыруға және қоғамдық өмірге араласуға тең мүм­
кіндікке ие болуы.

Қазақстан Республикасының Конституциясында аза­
маттардың заң мен сот алдында тең екені бекітілген. Бұл қа­
ғида сот төрелігін жүзеге асыру барысында да маңызды 
орын алады. Сотқа жүгінген әрбір азаматтың құқығы мен 
заңды мүддесі заң талаптарына сәйкес қаралып, істің мән-
жайы жан-жақты бағаланады.

Гендерлік саясат тек әйелдердің құқықтарын қорғаумен 
шектелмейді. Ол ерлердің де құқықтары мен заңды мүдде­
лерін қамтитын кең ұғым. Отбасындағы жауапкершілікті 
бөлісу, ата-аналардың бала тәрбиесіне қатысуы, еңбек сала­
сындағы тең мүмкіндік, қоғамдағы өзара құрмет – гендерлік 
мәдениетті қалыптастыратын маңызды бағыттар.

Әсіресе отбасылық мәселелерде тараптардың құқықтары 
мен міндеттерін білуі маңызды. Отбасы – қоғамның негізгі 
тірегі болғандықтан, ерлі-зайыптылар арасындағы өзара 
сыйластық пен жауапкершілік бала тәрбиесіне де, отбасы­
ның тұрақтылығына да әсер етеді. Ал қандай да бір даулы 
жағдай туындаған кезде мәселені заң аясында шешу – та­
раптардың құқықтарын қорғаудың басты жолдарының бірі.

Гендерлік теңдікті қалыптастыру тек мемлекеттік ор­
гандардың міндеті емес. Бұл – қоғамның әр мүшесіне қатыс­
ты ортақ жауапкершілік. Күнделікті өмірде бір-бірінің құ­
қығын құрметтеу, кемсітушілікке жол бермеу, отбасындағы 
міндеттер мен жауапкершілікті түсіну арқылы да осы 
бағыттағы мәдениетті қалыптастыруға болады.

Сот жүйесі үшін басты ұстаным – заң талаптарының сақ­
талуы және азаматтардың құқықтарының қорғалуы. Сон­
дықтан гендерлік саясаттың құқықтық негіздерін түсіндіру, 
азаматтардың өз құқықтары мен міндеттерін білуіне ықпал 
ету де маңызды.

Әйел мен ер адамның қоғамдағы орны әртүрлі болуы 
мүмкін, алайда олардың заң алдындағы құқықтары мен мүм­
кіндіктері тең болуы тиіс. Теңдік пен өзара құрмет орныққан 
қоғамда азаматтардың құқықтық мәдениеті де жоғары бола­
ды.

Гендерлік саясаттың түпкі мәні – бір жынысты екіншісі­
нен жоғары қою емес, әр азаматқа өз құқығын еркін жүзеге 
асыруға мүмкіндік беретін әділетті орта қалыптастыру. Ал 
мұндай қоғамды қалыптастыру заңды құрметтеуден, өзгенің 
құқығын мойындаудан және жауапкершіліктен басталады.

Дәмегүл ЕЛЕУОВА,
аудандық соттың бас маманы, сот мәжілісінің хатшысы.

ХАБАРЛАНДЫРУ
«СП Арман» ЖШС жобалар бойынша қоғамдық тыңдаулар өткізу 

туралы хабарлайды:
«2026–2028 жж. арналған «Арман» кен орнында атмосфераға ластау­

шы заттардың рұқсат етілген шығарындыларының нормативтері жобасы. 
Түзету», «2026–2028 жж. арналған «Арман» кен орнында қалдықтарды 
басқару бағдарламасы. Түзету», «2026–2028 жж. арналған «Арман» кен 
орнында өндірістік экологиялық бақылау бағдарламасы. Түзету», 2025–
2028 жылдарға арналған қабат қысымын ұстап тұру жүйесіне сарқынды 
сулармен бірге айдалатын ластаушы заттардың жол берілетін төгінділері 
нормативтерінің жобасы. «Арман кен орнындағы №215 ұңғыманы жай­
ластыру» қоршаған ортаны қорғау бөлімі, Стационарлық шығарындылар 
көздерін түгендеу жобасы. 2026–2028 жж. арналған қоршаған ортаны 
қорғау жөніндегі іс-шаралар жоспары.

Учаскенің географиялық координаттары және әсер ету аумағының 
географиялық координаттары: 45024’29’’с.ш 51041’16” в.д. 45026’55’’с.ш 
51048’34” в.д. 45025’18’’с.ш 51049’42” в.д. 45022’53’’с.ш 51042’25” в.д.

Тыңдаулар 2026 жыл 18 қараша сағат 11:00-де өтеді.
Өткізу орны: Маңғыстау облысы, Мангистау ауданы, Шебір а. о., 

Шебір ауылы, ауылдық клуб ғимараты
Платформа ZOOM: https://us06web.zoom.us/j/82911602462?pwd=2iB

TYRQeSQhOdM4BeLsaSPCQu4wrMf.1 
Конференция идентификаторы: 829 1160 2462
Кіру коды: 639250
Тұтынушы: «СП Арман» ЖШС, Ақтау қаласы, 12-ш/а, 79/4 ғимарат. 

тел: 8(7292) 202800, 8(7292) 202819. БСН 940740000832  
Жобаны әзірлеуші: «Рекорд Консалт» ЖШС, Ақтөбе қ. Маресева, 38. 

бөл.7, тел: 87014848005. БСН 100740003476; «Construction NS» ЖШС, 
Ақтау қ., 17-20, кенсе 21, тел: 87014848005. БСН 010740010777.

Құжаттама https://ndbecology.gov.kz порталында және https://www.
gov.kz/memleket/entities/mangystau-eco/documents/ интернет-ресурста  

Материалдарды сұратуға болатын электрондық пошта мекен-жайы 
және телефон нөмірі: eco-rk@mail.ru , 87014848005.

Ескертулер мен ұсыныстар https://ndbecology.gov.kz, және электр. 
ЖАО мекенжайы s.bazarbay@mangystau.gov.kz сайтында қабылданады.

ОБЪЯВЛЕНИЕ
ТОО «СП Арман» сообщает о проведении общественных слу­

шаний по проектам: «Проект нормативов допустимых выбросов за­
грязняющих веществ в атмосферу на 2026-2028 г.г. Корректировка», 
«Программа управления отходами на месторождении Арман на 2026-
2028 г.г.  Корректировка», «Программа производственного экологическо­
го контроля состояния окружающей среды на месторождении Арман на 
2026-2028 г.г. Корректировка.», Проект нормативов допустимых сбро­
сов (НДС) загрязняющих веществ, закачиваемых со сточными водами 
в систему поддержания пластового давления (ППД) на 2025 – 2028 гг. 
Проект инвентаризации стационарных источников выбросов, РООС 
«Обустройство скважин №215 на месторождении Арман», План меро­
приятий по охране окружающей среды на 2026-2028г.

Географические координаты участка и географические координаты 
территории воздействия: 45024’29’’с.ш 51041’16” в.д. 45026’55’’с.ш 
51048’34” в.д. 45025’18’’с.ш 51049’42” в.д. 45022’53’’с.ш 51042’25” в.д.

Слушания состоятся: 18 ноября 2026 года в 11:00 часов 
Место проведения: Мангистауская область, Мангистауский р-н, 

Шебирский с.о., с. Шебир, дом культуры
Платформа ZOOM: https://us06web.zoom.us/j/82911602462?pwd=2iB

TYRQeSQhOdM4BeLsaSPCQu4wrMf.1  
Идентификатор конференции: 829 1160 2462
Код доступа: 639250
Заказчик: ТОО «СП Арман», г. Актау, 12 микрорайон, здание 79/4. 

Тел. 8(7292) 202800, 8(7292) 202819.
 БИН 940740000832.
Разработчик: ТОО «Рекорд Консалт», Ақтөбе қ. Маресева, 38, бөл.7, 

тел: 87014848005. БИН 100740003476. 
ТОО «Construction NS», г. Актау, 17-20, офис 21, тел: 87014848005. 

БИН 010740010777
Документация размещена на портале  https://ndbecology.gov.kz, и 

интернет-ресурсе  https://www.gov.kz/memleket/entities/mangystau-eco/
documents/  

Адрес электронной почты по которой можно запросить материалы: 
eco-rk@mail.ru , 87014848005

Замечания и предложения принимаются на  https://ndbecology.gov.
kz, и электр. адрес МИО s.bazarbay@mangystau.gov.kz

МАҢҒЫСТАУ 
АУДАНЫНЫҢ 

АУМАҚТЫҚ САЙЛАУ 
КОМИССИЯСЫНЫҢ 

ХАБАРЛАМАСЫ
2026 жылдың 4 қазанда Маңғыстау ауданы Ақтөбе ауылдық 

округі әкімінің сайлауы өтті.
Маңғыстау ауданының аумақтық сайлау комиссиясы                    

«Қазақстан Республикасындағы сайлау туралы» Қазақстан 
Республикасының Конституциялық заңының 14-бабының 9) 
тармақшасына, 44-бабының 2-тармағына, 113-10-бабына сәйкес, 
Маңғыстау ауданы, Ақтөбе ауылдық округінің әкімін сайлау 
нәтижесі туралы учаскелік сайлау комиссиясының хаттамасы 
негізінде сайлау қорытындысын белгіледі:

Ақтөбе ауылдық округі бойынша сайлаушылар тізіміне 897 сай­
лаушы енгізілді, олардың 547-і дауыс беруге қатысты. Жарамсыз 
бюллетеньдер саны - 4, дауыс беруге арналған үй-жайдан тыс    
жерде дауыс берген сайлаушылардың саны - 5, «Бәріне қарсымын» 
белгісі бар бюллетеньдер саны- 3.

Әрбір кандидат үшін берілген дауыстар саны:
Мухамеденова Айсауле Карасаевна - 41, Сармысова Раушан - 

43, Тұрғанбаев Әсет Мизанбайұлы - 456.
Ақтөбе ауылдық округінің әкімі болып Тұрғанбаев Әсет 

Мизанбайұлы сайланды, 1991 жылы туған, уақытша жұмыссыз. 
Ұштаған ауылында тұрады. Өзін-өзі ұсыну тәртібімен ұсынылған.

ҚОҒАМ ТЫНЫШТЫҒЫ – 
ОРТАҚ ЖАУАПКЕРШІЛІК

ГЕНДЕРЛІК ТЕҢДІК – 
ӘДІЛЕТТІ ҚОҒАМНЫҢ НЕГІЗІ

ҚОҒАМДЫҚ ТӘРТІПТІҢ САҚТАЛУЫ МЕН ҚҰҚЫҚ 
БҰЗУШЫЛЫҚТЫҢ АЛДЫН АЛУ – ПОЛИЦИЯ 
ҚЫЗМЕТКЕРЛЕРІНІҢ ҒАНА ЕМЕС, ЕЛ ТЫНЫШТЫҒЫНА 
БЕЙЖАЙ ҚАРАМАЙТЫН ӘР АЗАМАТТЫҢ ОРТАҚ 
ЖАУАПКЕРШІЛІГІ. БҰЛ БАҒЫТТА АУДАНДА ПОЛИЦИЯ 
МЕН ТҰРҒЫНДАР АРАСЫНДАҒЫ ӨЗАРА БАЙЛАНЫСТЫ 
НЫҒАЙТУҒА ЖӘНЕ ҚОҒАМДЫҚ ҚАУІПСІЗДІККЕ ҮЛЕС ҚОСЫП 
ЖҮРГЕН АЗАМАТТАРДЫ ЫНТАЛАНДЫРУҒА ЕРЕКШЕ МӘН 
БЕРІЛІП КЕЛЕДІ.

ҚОҒАМНЫҢ ТҰРАҚТЫ ДА­
МУЫ ӘР АЗАМАТТЫҢ 
ҚҰҚЫҚТАРЫ МЕН 
ЗАҢДЫ МҮДДЕЛЕРІНІҢ 
ҚОРҒАЛУЫНА ТІКЕЛЕЙ БАЙ­
ЛАНЫСТЫ. ОСЫ ТҰРҒЫДАН 
АЛҒАНДА ГЕНДЕРЛІК 
САЯСАТТЫҢ НЕГІЗГІ 
МАҚСАТЫ – ӘЙЕЛДЕР МЕН 
ЕРЛЕРДІҢ ҚҰҚЫҚТАРЫ 
МЕН МҮМКІНДІКТЕРІНІҢ 
ТЕҢДІГІН ҚАМТАМАСЫЗ 
ЕТУ, ОЛАРДЫҢ ҚОҒАМ 
ӨМІРІНЕ ТОЛЫҚҚАНДЫ АРА­
ЛАСУЫНА ЖАҒДАЙ ЖАСАУ.


